
 HYRJE 

Lajmëruesit e Dezinformatave për Kosovën: Monitorimi i Mediave Serbe, synojnë t’i 

kundërvihen dezinformatave përmes mbikëqyrjes në bazë mujore të botimeve të përzgjedhura 

mediale që origjinën e kanë në Serbi. Mediat e përzgjedhura janë Tanjugu, Informeri, Novosti, 

Kuriri, B92-shi, Politika dhe Naša Borba, që njihen për dhënien e lajmeve me përmbajtje 

dezinformuese që nuk janë të kufizuara vetëm për Kosovën.  

Monitorimi i kryer i këtyre mediave ka treguar se gjatë nëntorit 2020, mediat e përzgjedhura të 

sipërpërmendura që origjinën e kanë në Serbi e kanë botuar një total prej 548 lajmeve, nga të 

cilat Tanjugu i ka botuar 63, Informeri 47, Novosti 113, Kuriri 10, B92-shi 82, Politika 27, dhe Naša 

Borba 8 artikuj që kishin të bënin me Kosovën.  

Një shqyrtim i kujdesshëm tregon se lajmet e botuara gjatë kësaj periudhe nga Informeri, Kuriri, 

Politika, B92-shi dhe Nini nuk kanë patur ndonjë përmbajtje dezinformuese serioze. Mirëpo, 

botimet e tjera të përzgjedhura mediale e kanë pasur një numër lajmesh e artikujsh me 

përmbajtje dezinformuese për Kosovën. Në këtë sfond, KIPRED-i është përqendruar në 

dekonstruktimin e dezinformatave më flagrante të botuara nga mediat serbe të dhëna më sipër, 

dhe këto do të diskutohen në pjesën në vijim.  

Synimi i dezinformatave të lëshuara gjatë kësaj periudhe monitoruese nga mediat e përzgjedhura 

serbe në raport me Kosovën, tregon se dezinformatat kanë qenë të përqendruara në 

shkatërrimin e themeleve të shtetësisë së Kosovës, duke iu referuar asaj në një mënyrë të 

vazhdueshme si “krahina e Kosovës dhe e Metohisë,” dhe duke i diskredituar udhëheqësinë dhe 

institucionet e saj. Pos kësaj, disa nga artikujt e përzgjedhur synojnë që Kosovën ta paraqesin 

rrejshëm si një shtet që nuk i respekton të drejtat njerëzore të serbëve, dhe që është duke 

planifikuar që serbët që kanë mbetur të jetojnë në Kosovë t’i dëbojë duke i sulmuar jetët dhe 

pronat e tyre. Artikujt e përzgjedhur po ashtu synojnë ta mjegullojnë të kaluarën, duke i mohuar 

krimet dhe mizoritë e luftës të Serbisë gjatë viteve 1990, dhe duke e rritur numrin e viktimave 

serbe. Duke i paraqitur serbët si viktima gjatë luftës së Kosovës, mediat e përzgjedhura kanë 

synuar po ashtu që t’i barazojnë viktimat (shqiptarët e Kosovës) me agresorin (Serbinë) gjatë 

konfliktit në Kosovë të vitit 1999. 

DEKONSTRUKTIMI I DEZINFORMATAVE TË DETEKTUARA MË FLAGRANTE  

 

Lajmërim i Dezinformatës 1 

Titulli: KO JE KADRI VESELjI? Glavni obaveštajac OVK, specijalista za likvidaciju svedoka, 

‘pravi gospodar Kosova’ (KUSH ËSHTË KADRI VESELI? Oficeri kryesor i inteligjencës së UÇK-

së, specialist në likuidimin e dëshmitarëve, ‘i zoti i vërtetë i Kosovës’),” Novosti, 5 nëntor 

2020.1 

 

Ky artikull është për Kadri Veselin, për të cilin thotë se është akuzuar për likuidimin e 

dëshmitarëve, pjesëmarrjen në rrëmbime dhe vrasje të serbëve, si dhe të shqiptarëve të 

padëgjueshëm, për përdhunime, torturime, organizim dhe kryerje të veprave terroriste, përfshirë 

edhe trafikim të drogave. Artikulli pohon se Veseli, i cili më parë ishte përshkruar nga Presidenti 

i Serbisë si “i zoti i vërtetë i Kosovës,” është po ashtu i ndërlidhur me rastin e “Shtëpisë së 

Verdhë.” Ky pohon se ish kreu i parlamentit në Prishtinë, udhëheqësi i Partisë Demokratike të 

Kosovës (PDK), dhe miku i ngushtë i Hashim Thaçit, është ndërlidhur në mënyrë të drejtpërdrejtë 

me trafikimin e paligjshëm të organeve në Kosovë dhe Shqipëri gjatë konfliktit të vitit 1999 nga 

raportuesi i Këshillit të Evropës Dick Marty. Ky më tutje pohon se nga më shumë se 40 

dëshmitarët që kanë qenë të mbrojtur në gjykimet kundër Fatmir Limajt dhe Ramush Haradinajt, 

Veseli i ka vrarë personalisht katër prej tyre. Ky thotë se njeri prej tyre ishte Agim Zogaj, një 

dëshmitar në rastin e krimeve të luftës të kryera në fshatin e Kleçkës, që është gjetur i vdekur në 

një park në Gjermani. Pos kësaj, artikulli pohon se Veseli, si ish udhëheqës i UÇK-së terroriste, në 

qarqet e sigurisë është konsideruar si informuesi kyç i këtij formacioni paramilitar. Sipas 

shërbimeve serbe, Veseli është aktori kryesor në sulmin terrorist në patrullën e policisë në 

Gllogovc, në të cilin ishin vrarë dy policë. Në fund, artikulli e përshkruan sulmin e UÇK-së 

terroriste në konvojin e policisë në fshatin Ludovik në 25 nëntor 1997. Ky pohon se në atë kohë 

                                                           
1 “KO JE KADRI VESELjI? Glavni obaveštajac OVK, specijalista za likvidaciju svedoka, ‘pravi gospodar Kosova’ (KUSH 
ËSHTË KADRI VESELI? Oficeri kryesor i inteligjencës së UÇK-së, specialist në likuidimin e dëshmitarëve, ‘i zoti i vërtetë 
i Kosovës’),” Novosti, 5 nëntor 2020, https://www.novosti.rs/vesti/politika/932721/kadri-veselji-glavni-obavestajac-
ovk-specijalista-likvidaciju-svedoka-pravi-gospodar-kosova. 

https://www.novosti.rs/vesti/politika/932721/kadri-veselji-glavni-obavestajac-ovk-specijalista-likvidaciju-svedoka-pravi-gospodar-kosova
https://www.novosti.rs/vesti/politika/932721/kadri-veselji-glavni-obavestajac-ovk-specijalista-likvidaciju-svedoka-pravi-gospodar-kosova

UÇK-ja ishte nën komandën e të ndjerit Adem Jasharit, që u vra në mars 1998, në një kundërsulm 

të policisë serbe.  

 

 

Dekonstruktimi i Dezinformatës: Fakte dhe Shifra  

 

a) Agim Zogaj ka kryer vetëvrasje 

Artikulli pohon rrejshëm që Kadri Veseli ka vrarë personalisht katër dëshmitarë të mbrojtur në 

gjykimet kundër Fatmir Limajt dhe Ramush Haradinajt, përfshirë Agim Zogajn, një dëshmitar në 

rastin e krimeve të luftës të kryera në fshatin Kleçkë. Mirëpo, Agim Zogaj është gjetur i vdekur në 

shtator në një park në Duisberg në Gjermani, dhe ai nuk është vrarë nga askush, por e kishte 

varur veten në një dru. Sipas autopsisë, policia gjermane kishte konfirmuar që Agim Zogaj kishte 

bërë vetvrasje. Sa i përket tre dëshmitarëve të tjerë të mbrojtur që artikulli pohon se janë vrarë 

nga Veseli, ky artikull nuk jep kurrfarë dëshmish për çfarëdo qoftë pretendimesh të tilla.2  

 

b) Nuk ka kurfarë dëshmish për trafikimin e organeve njerëzore  

Artikulli pohon rrejshëm që Kadri Veseli ka qenë i ndërlidhur me rastin e “Shtëpisë së Verdhë” 

meqë raportuesi i Këshillit të Evropës Dick Marty e ka ndërlidhur atë drejtpërdrejt me trafikimin 

e paligjshëm të organeve në Kosovë dhe Shqipëri gjatë konfliktit të vitit 1999. Është e vërtetë që 

akuza të tilla kundër Veselit janë përmendur në Raportin e Dick Martyt që ishte botuar më 14 

dhjetor 2010, dhe ishte prezantuar para Kuvendit Parlamentar të Këshillit të Evropës më 7 janar 

2011. Raporti pohonte “trajtim johuman të njerëzve dhe vrasje të të burgosurve me qëllim të 

marrjes dhe trafikimit të paligjshëm të organeve njerëzore në Kosovë nga anëtarët e Ushtrisë 

Çlirimtare të Kosovës. Mirëpo, deklarata e Clint Williamsonit, Prokurorit Kryesor të Task Forcës 

Speciale Hetuese të Bashkimit Evropian, e 29 korrikut 2014, thotë se ndjekja penale e shkeljeve 

                                                           
2 Fatmir Aliu, “Kosovo War Crimes Witness to be Buried Today [Sot do të varroset dëshmitari i Kosovës për krime të 
luftës],” Balkan Insight, 1 tetor 2011, https://balkaninsight.com/2011/10/01/kosovo-war-crimes-witness-to-be-
buried-today/. 

https://balkaninsight.com/author/fatmir-aliu/
https://balkaninsight.com/2011/10/01/kosovo-war-crimes-witness-to-be-buried-today/
https://balkaninsight.com/2011/10/01/kosovo-war-crimes-witness-to-be-buried-today/

lidhur me trafikimin e organeve njerëzore “e kërkon një nivel të dëshmive të cilin ne ende nuk e 

kemi siguruar.”3 Nga ana tjetër, akuza kundër Kadri Veselit nga ana e Zyres së Prokurorit të 

Specializuar nuk përmend fare kurfarë padish lidhur me trafikim të organeve njerëzore. Deklarata 

e Zyres së Prokurorit të Specializuar e 24 qershorit 2020 e thekson qartë se “krimet e supozuara 

në padi përfshijnë një brez krimesh kundër njerëzimit dhe krimesh të luftës, përfshirë vrasje, 

zhdukje të dhunshme të personave, persekutime dhe torturime,”4 mirëpo kjo nuk përmend 

kurfarë trafikimi të organeve njerëzore. Akuzat për trafikimin e organeve njerëzore ishin arsyeja 

kryesore për të cilën bashkësia ndërkombëtare ka ngulmuar në krijimin e Dhomave të 

Specializuara të Kosovës, mirëpo, duket sikur dhjetë vite pasi që këto akuza janë shfaqur për herë 

të parë, ato thjeshtë në ndërkohë janë zhdukur.  

 

c) Vrasja e Adem Jasharit nuk ka qenë një kundërsulm, por një masakër e paramenduar  

Në akuzat e shumta kundër Kadri Veselit, artikulli pohon rrejshëm se Adem Jashari është vrarë 

nga policia serbe në një kundërsulm. Në realitet, më 5 mars 1998, forcat speciale policore e kanë 

sulmuar fshatin Prekaz të Drenicës – shtëpinë e Adem Jasharit, komandantit të mirënjohur të 

UÇK-së. Sipas policisë serbe, sulmi në Prekazin e Poshtëm ishte përgjigje ndaj sulmeve të UÇK-së 

në patrullat e afërta të policisë. Mirëpo, raporti i Human Rights Watch pohon se “një numër i 

vlerësuar i pesëdhjetë e tetë shqiptarëve etnikë janë vrarë në sulm, përfshirë këtu tetëmbëdhjetë 

gra dhe dhjetë fëmijë nën moshën gjashtëmbëdhjetë vjeçare, dhe këta më pas janë varrosur së 

bashku nga policia para se të kryheshin autopsitë.” Raporti i Human Rights Watch përfundonte 

se ishin bërë shkelje serioze të ligjit ndërkombëtar humanitar nga ana e policisë speciale serbe: 

më të theksuarat ishin sulmet pa dallim ndaj jo-luftëtarëve, shkatërrimi sistematik i pronës civile, 

dhe ekzekutimet arbitrare në masë të atyre që ishin zënë dhe në mbajtje. Edhe pse duket sikur 

disa nga fshatarët shqiptarë të Prekazit të Poshtëm ishin të armatosur dhe duke e mbrojtur 

vetveten kundër policisë, ka dëshmi të shumta që policia ka përdorur forcë të tepruar dhe të pa 

                                                           
3 Clint Williamson, “Statement of the Chief Prosecutor of the Special Investigative Task Force [Deklaratë e 
Kryeprokurorit të Task Forcës Speciale Hetuese],” Bruksel, Bashkimi Evropian, 29 korrik 2014. 
4 “Press Statement [Deklaratë për shtyp],” Zyra e Prokurorit të Specializuar, Dhomat e Specializuara të Kosovës, 24 
qershor 2020. 

dallim, si dhe që ajo i ka ekzekutuar të paktën tre njerëz pasi që ata janë zënë apo dorëzuar. Ky 

raport më tutje thotë se “policia e ka sulmuar Prekazin dhe lagjen e Jasharëve në një mënyrë të 

përgatitur dhe të vendosur. Të gjitha dëshmitë bëjnë të ditur se sulmi nuk ka pasë për qëllim 

zënien e shqiptarëve të armatosur, që konsideroheshin si “terroristë” nga qeveria, por, ashtu siç 

përfundon Amnesty International në raportin e vet për dhunën në Drenicë, “për t’i eliminuar të 

dyshuarit dhe familjet e tyre.”5  

 

Lajmërim i Dezinformatës 2 

Titulli: PLANIRAJU NAPAD - HOĆE DA SE OSVETE SRBIMA?! Zbog hapšenja Tačija i Veseljija 

raste nervoza ekstemista (JANË DUKE E PLANIFIKUAR SULMIN – DOJNË T’U HAKMIRREN 

SERBËVE?! Për shkak të arrestimit të Thaçit dhe Veselit, rritet nervozizmi i ekstremistëve), 

Novosti, 5 nëntor 2020.6 

 

Artikulli e transmeton deklaratën e Ljuban Karanit, ish oficerit të Shërbimit të 

Kundërinteligjencës, sipas të cilës sa herë që udhëheqësit e UÇK-së janë thirrur në gjyq, 

ekstremistët shqiptarë, që janë të shumtë, kanë shfaqur nervozizëm të madh duke i sulmuar 

serbët që janë duke jetuar ende në Kosmet. Ai thotë se tash, njeriu përsëri mund të presë një 

rritje në numrin e provokimeve dhe të sulmeve në pronën serbe, mbase madje edhe në jetët e 

serbëve, dhe posaçërisht në vendet ku shqiptarët janë në shumicë. Karani shton se ai nuk pret 

aksione drastike si pogromi që kishte ndodhur në vitin 2004, meqë shqiptarët, njësoj si dhe ata 

që i mbrojnë ata, e dinë se në një kësi rasti Beogradi do të ndërmirrte veprime. Sulme të tilla, 

sipas Karanit, mund të jenë në formë të ndonjë vjedhjeje të ndonjë traktori apo të kafshëve 

                                                           
5 “Humanitarian Law Violations in Kosovo [Shkeljet në Kosovë të të Drejtës Humanitare],” Human Rights Watch, 1 
tetor 1998,  
https://www.hrw.org/legacy/ reports98/kosovo/Kos9810-04.htm. 
6 “PLANIRAJU NAPAD - HOĆE DA SE OSVETE SRBIMA?! Zbog hapšenja Tačija i Veseljija raste nervoza ekstemista (JANË 
DUKE E PLANIFIKUAR SULMIN – DOJNË T’U HAKMIRREN SERBËVE?! Për shkak të arrestimit të Thaçit e Veselit, rritet 
nervozizmi i ekstremistëve),” Novosti, 5 nëntor 2020, 
 https://www.novosti.rs/vesti/politika/932863/planiraju-napad-hoce-osvete-srbima-zbog-hapsenja-tacija-veseljija-
raste-nervoza-ekstemista. 

https://www.hrw.org/legacy/%20reports98/kosovo/Kos9810-04.htm
https://www.novosti.rs/vesti/politika/932863/planiraju-napad-hoce-osvete-srbima-zbog-hapsenja-tacija-veseljija-raste-nervoza-ekstemista
https://www.novosti.rs/vesti/politika/932863/planiraju-napad-hoce-osvete-srbima-zbog-hapsenja-tacija-veseljija-raste-nervoza-ekstemista

shtëpiake, apo të ndonjë gjëje tjetër nga të cilat serbët në Kosovë fitojnë mjete për të jetuar, 

meqë ata dojnë ta bartin mesazhin se ata duhet të ikin.  

 

Dekonstruktimi i Dezinformatës: Fakte dhe Shifra  

Mediat serbe dhe autoritetet në Beograd në disa raste kanë dalur me pretendime të rrejshme 

për operacionet ushtarake sekrete të shqiptarëve në Kosovë.7 Ky artikull nuk e paraqet as edhe 

një dëshmi të vetme për aksionet e tilla të pretenduara që thotë se tashmë janë planifikuar. Për 

më tepër, artikulli e citon ish oficerin e Shërbimit famëkeq të Kundërinteligjencës (KOS) Ljuban 

Karanin, i cili vështirë se mund të konsiderohet si burim i besueshëm dhe i paanshëm, dhe i cili 

me mjaft gjasë edhe vetë ka kryer krime në Kosovë gjatë konfliktit në vitin 1999. Artikulli 

pretendon në mënyrë të rrejshme që sulmet e supozuara kundër serbëve mund të ndodhin 

posaçërisht në vendet ku shqiptarët janë në shumicë. Në të vërtetë, pos disa rasteve të rralla, 

pothuaj të gjithë serbët në jug të Kosovës jetojnë në komuna me shumicë serbe, dhe jo në vendet 

ku shqiptarët janë në shumicë. Është e rëndësishme të përmendet se serbët që jetojnë në 

komunat me shumicë serbe në jug të Kosovës janë të integruar mirë dhe e pranojnë në tërësi 

jurisdiksionin ligjor të institucioneve të Kosovës. Nga ana tjetër, që nga Marrëveshja e Brukselit, 

e nënshkruar në vitin 2013, institucionet e Kosovës e kanë zgjeruar gradualisht jurisdiksionin e 

tyre ligjor edhe në komunat me shumicë serbe në veriun e Kosovës. Rrjedhimisht, autoritetet në 

Prishtinë,  as nuk e kanë ndonjë synim, dhe as nuk kanë ndonjë nevojë, që të ndërmarrin ndonjë 

veprim të dëbimit të serbëve që jetojnë në Kosovë. Në pajtim me këto që u thanë më sipër, është 

po ashtu e rëndësishme të përmendet se artikulli gabimisht dhe qëllimisht e shfrytëzon shprehjen 

“pogrom,” edhe pse të gjitha organizatat ndërkombëtare relevante ngjarjeve të marsit 2004 u 

janë referuar si “kryentritje” apo “trazira.”8  

                                                           
7 Shih për shembull, “VUČIĆ UPOZORIO: Sprema se novi 17. mart i pogrom Srba (VUÇIQI KA PARALAJMËRUAR: Po 
përgatitet një 17 mars dhe një pogrom i ri i serbëve),” Naša Borba, 25 shtator 2020,  
https://nasaborba.com/vucic-upozorio-sprema-se-novi-17-mart-i-pogrom-srba/. 
8 Organizatat ndërkombëtare të tilla si UNMIK-u, OSBE-ja dhe Human Rights Watch. Shih, për shembull, raportin e 
HRW, “Failure to Protect [Dështimi për të Mbrojtur]”; shih, po ashtu, Organizata për Siguri dhe për Bashkëpunim në 
Evropë. “Four Years Later: Follow up of March 2004 Riots Cases before the Kosovo Criminal Justice System [Katër 
Vite më Vonë: Hetim i Rasteve lidhur me Trazirat e Marsit 2004 para Sistemit të Drejtësisë Penale në Kosovë],” 
Departamenti Mbikëqyrës, Seksioni i Monitorimit të Sistemit Ligjor, korrik 2008. 

https://nasaborba.com/vucic-upozorio-sprema-se-novi-17-mart-i-pogrom-srba/

Lajmërim i Dezinformatës 3  

 

Titulli: Petković: U vreme epidemije virusa korona otimaju nam lekove (Petkoviqi: Gjatë 

pandemisë së korona virusit, ata janë duke i rrëmbyer ilaçet tona), Tanjug, 19 nëntor 2020.9 

 

Artikulli e transmeton deklaratën e Drejtorit për “Kosovën e Metohinë” të Qeverisë Serbe, Petar 

Petkoviqit, që pretendon se inspektorët nga Prishtina kanë hyrë në farmacitë në Mitrovicën 

veriore të Kosovës, me qëllim që t’i konfiskojnë ilaçet që nuk janë në listën e ilaçeve të shtetit të 

shpallur njëanshëm si të pavarur të Kosovës. Petkoviqi pohoi që ka foto që i tregojnë këta 

inspektorë duke i marrë ilaçet nga njerëzit para farmacive, dhe e vuri në dukje se e tërë bota 

duhet t’i shohë shqiptarët duke i marrë ilaçet nga serbët gjatë pandemisë së koronavirusit. Ai tha 

se “Serbia është duke bërë çmos për ta ndihmuar sistemin tonë shëndetësor në Kosovë e 

Metohi,” por që “në një situatë ku ne duhet të jemi të bashkuar, dikush është duke e shfrytëzuar 

pandeminë dhe koronavirusin për t’i grabitur ilaçet nga serbët para farmacive.” Petkoviqi u bëri 

thirrje shqiptarëve për të mos ushtruar trysni publike lidhur me akuzat në Hagë, dhe vuri në dukje 

se Beogradi zyrtar, njësoj si dhe çdo serb, nuk kanë shprehur gëzim për shkuarjen e udhëheqësve 

kryesorë të UÇK-së në gjykatë. Ai e nënvizoi se “ne nuk kemi kremtuar meqë kemi përgjegjësi dhe 

jemi duke u kujdesur për çdo serb në ‘Kosovë e Metohi,’ dhe për sigurinë e tyre.” “Çfarë do të 

ndodhte,” pyeti më tutje Petkoviqi, nëse do të rrjedhë gjaku, kush do të jetë përgjegjës, 

atëherë?,” dhe e përkujtoi atë që Serbia nuk ka ushtri dhe polici në “Kosmet.”  

 

 

 

 

                                                           
9 “Petković: U vreme epidemije virusa korona otimaju nam lekove (Petkoviqi: Gjatë pandemisë së koronavirusit, ata 
janë duke i grabitur ilaçet tona),” Tanjug, 19 nëntor 2020,  
http://tanjug.rs/full-view.aspx?izb=606951. 

http://tanjug.rs/full-view.aspx?izb=606951

Dekonstruktimi i Dezinformatës: Fakte dhe Shifra  

 

a) Kontroll rutinor i Inspektoratit të Kosovës për Kontrollimin e Farmacive në Mitrovicën 

e Veriut  

Artikulli pretendon në mënyrë të rrejshme se në kohën e pandemisë së koronavirusit, inspektorët 

e Kosovës kanë konfiskuar ilaçe nga farmacitë në Mitrovicën e Veriut si dhe nga qytetarët para 

farmacive. Në të vërtetë, Ministria e Shëndetit, në bashkëpunim me Doganën dhe Policinë e 

Kosovës e kishin bastisur një farmaci në Mitrovicën e Veriut për t’i konfiskuar ilaçet e 

paregjistruara në sistemin shëndetësor të Kosovës. Kjo është konfirmuar nga Vojkan Llaketiq, 

pronari i njërës nga farmacitë në Mitrovicën Veriore, që i tregoi portalit serb “Kosovo-Online” qe 

aksioni ishte organizuar me qëllim që të kontrollohet nëse ilaçet e shitura në farmacitë e 

pronarëve serbë janë të regjistruara në sistemin shëndetësor të Kosovës.10 Inspektorët kanë 

qenë po ashtu duke kontrolluar nëse farmacistët që po punonin në këto farmaci kanë diploma të 

njohura nga Qeveria e Kosovës. Duhet të përmendet se, sipas portalit në gjuhën serbe “Kossev,” 

kontrollimi nga ana e inspektorëve hasi në rezistencën e një grupi të qytetarëve serbë që ishin 

grumbulluar para njërës nga farmacitë në qendrën e qytetit. Ndërkohë që Policia e Kosovës ishte 

duke u përpjekur që ta mundësonte procesin e inspektimit, ata qytetarë serbë atyre iu adresuan 

me fyerje dhe fishkëllima.11  

 

 

 

 

                                                           
10 “Policia dhe inspektorët aksion në Mitrovicën e Veriut për ilaçe pa banderola, pengohen nga banorët,” Zeri, 19 
nëntor 2020,  
https://www.zeri.info/aktuale/378151/policia-dhe-inspektoret-aksion-ne-mitrovicen-e-veriut-per-ilace-pa-
banderola-pengohen-nga-banoret-video/. 
11 “Inspektorati kontrollon barnatoret në veri të Mitrovicës, serbët i fishkëllejnë dhe shajnë Policinë, Klan Kosova, 19 
nëntor 2020, 
 https://klankosova.tv/inspektorati-kontrollon-barnatoret-ne-veri-te-mitrovices-serbet-i-fishkellejne-dhe-shajne-
policine-video/. 

https://www.zeri.info/aktuale/378151/policia-dhe-inspektoret-aksion-ne-mitrovicen-e-veriut-per-ilace-pa-banderola-pengohen-nga-banoret-video/
https://www.zeri.info/aktuale/378151/policia-dhe-inspektoret-aksion-ne-mitrovicen-e-veriut-per-ilace-pa-banderola-pengohen-nga-banoret-video/
https://klankosova.tv/inspektorati-kontrollon-barnatoret-ne-veri-te-mitrovices-serbet-i-fishkellejne-dhe-shajne-policine-video/
https://klankosova.tv/inspektorati-kontrollon-barnatoret-ne-veri-te-mitrovices-serbet-i-fishkellejne-dhe-shajne-policine-video/

b) Autoritetet dhe mediat në Serbi i janë gëzuar me të madhe burgosjes së udhëheqësve 

të UÇK-së  

Artikulli pohon në mënyrë të rrejshme që Beogradi zyrtar, si dhe përfaqësuesit serbë, nuk u janë 

gëzuar burgosjes së udhëheqësve kyç të UÇK-së, me qëllim që Serbia të paraqitet rrejshëm si një 

aktor me përgjegjësi ndaj Kosovës. Në të vërtetë, akuza, dhe më pas, burgosja e udhëheqësve 

kyç të UÇK-së, është përsëhëndetur si një fitore e madhe e autoriteteve dhe mediave serbe. Për 

më tepër, mediat në Serbi e kanë zhvilluar një fushatë vigane propaganduese mediale lidhur me 

këto ngjarje. Për shembull, duke komentuar për akuzën e Zyres së Prokurorit të Specializuar, 

Presidenti serb Aleksandar Vuçiq ish Presidentin e Kosovës Hahim Thaçin e ka quajtur 

“kriminel.”12 Nga ana tjetër, Presidenti i Kuvendit të Serbisë, Ivica Daçiq, ka komentuar për 

anëtarët e UÇK-së duke thënë se “ata ishin në mal dhe vranin njerëz.”13 Nga ana tjetër, një numër 

mediash në Serbi ka shkruar gjerësisht në mënyrë propaganduese për akuzat dhe burgosjen e 

udhëheqësve të UÇK-së. Disa media serbe madje kanë bërë pretendime famëkeqe të rrejshme 

që Thaçi dhe bashkëpunëtorët e tij të UÇK-së e kanë vazhduar trafikimin me organe njerëzore 

madje edhe deri në ditët e sotme.14  

 

 

 

 

 

                                                           
12 “Kosovo, Srbija i ratni zločini: Hašim Tači u Hagu poriče optužbe (Kosova, Serbia dhe krimet e luftës: Hashim Thaçi 
i mohon akuzat në Hagë),” B92, 9 nëntor 2020,  
http://www.b92.net/bbc/index.php ?yyyy=2020&mm=11&dd=05&nav_id=1700132. 
13 "BILI SU U ŠUMI I UBIJALI LJUDE" Dačić o pripadnicima i sudu za OVK: "Mora da postoji PRAVDA I ZA SRPSKE ŽRTVE" 

("ATA ISHIN NË MAL DHE VRANIN NJERËZ" Daçiqi për anëtarët dhe gjykimin e UÇK-së: “Duhet të ketë 
DREJTËSI EDHE PËR VIKTIMAT SERBE”), Blic, 18 nëntor 2020, https://www.blic.rs/vesti/politika/bili-su-u-
sumi-u-ubijali-ljude-dacic-o-pripadnicima-i-sudu-za-ovk-mora-da-postoji/b4yqy2v. 
14 “TAČI I DALJE TRGUJE LJUDSKIM ORGANIMA?! Šiptarski mediji objavili šokantne informacije (THAÇI ENDE BËN 
TREGTI ME ORGANE NJERËZORE?! Mediat shiptare botojnë lajmin tronditës,” Informer, 30 tetor 2020,  
https://informer.rs/vesti/politika/559156/taci-dalje-trguje-ljudskim-organima-siptarski-mediji-objavili-sokantne-
informacije. 

http://www.b92.net/bbc/index.php%20?yyyy=2020&mm=11&dd=05&nav_id=1700132
https://www.blic.rs/vesti/politika/bili-su-u-sumi-u-ubijali-ljude-dacic-o-pripadnicima-i-sudu-za-ovk-mora-da-postoji/b4yqy2v
https://www.blic.rs/vesti/politika/bili-su-u-sumi-u-ubijali-ljude-dacic-o-pripadnicima-i-sudu-za-ovk-mora-da-postoji/b4yqy2v
https://informer.rs/vesti/politika/559156/taci-dalje-trguje-ljudskim-organima-siptarski-mediji-objavili-sokantne-informacije
https://informer.rs/vesti/politika/559156/taci-dalje-trguje-ljudskim-organima-siptarski-mediji-objavili-sokantne-informacije

Lajmërim i Dezinformatës 4 

Titulli: HRVATSKI ISTORIČAR ŠARIĆ: Kosovo na albanskom ne znači ništa, Srbi su potomci antičkih 

stanovnika tog područja (HISTORIANI KROAT SHARIQ: Në shqip Kosova nuk don të thotë asgjë, 

serbët janë pasardhësit e banorëve të lashtë të kësaj hapësire), Novosti, 29 nëntor 2020.15  

 

Artikulli e transmeton intervistën me historianin kroat Goran Shariq, që pohon se fjala Kosovë në 

shqip nuk ka kurrfarë domethënieje, dhe se serbët janë pasardhësit e banorëve të lashtë të kësaj 

hapësire. Sipas Shariqit, Kosova në serbisht e ka domethënien e tokës së zogjve të quajtur kos, 

dhe ka toponime të quajtura Kosovë anembanë zonës etnike serbe, ndërkohë që këto ndër 

shqiptarët nuk ekzistojnë. Për të, vetë fakti që shqiptarët e quajnë Kosovën me emrin e saj serb, 

tregon se ata kanë ardhur në Kosovë pas serbëve. Ai po ashtu pohon se ndërkohë që 

bashkekzistenca e serbëve dhe e shqiptarëve është tejet e nevojshme, ajo nuk mund të ndërtohet 

mbi gënjeshtra, dhe ajo që shqiptarët janë duke bërë, nuk është vetëm vjedhje, por është 

përdhunim i historisë. Sipas tij, disa historianë shqiptarë kohëve të fundit kanë pohuar se 

shqiptarët kanë qenë në Ballkan për rreth katër mijë vjet, dhe që Nemanjiqët janë të një origjine 

shqiptare. Shariqi e nënvizon se sa më e madhe që të jetë e vërteta, aq më e madhe është 

gënjeshtra që nevojitet për ta fshehur atë. Artikulli thirret në njerëzit e kohëve të lashta të quajtur 

dardanë, dhe e bën paralelen midis zakoneve të ngjashme të larjes rituale të dardanëve dhe të 

serbëve, dhe këtë e quan si një nga dëshmitë e shumta që tregojnë se serbët janë pasardhës të 

banorëve të lashtë të Kosovës. Ky më pas e përmend ngjashmërinë midis emrave të qyteteve dhe 

mbiemrave të dardanëve dhe të atyre të serbëve të sotëm. Artikulli më pas pohon se sa më 

shumë që njeriu të kërkojë në të kaluarën e Kosovës dhe të tërë Ballkanit, aq më tepër ai vie në 

gjurmët e serbëve që datojnë në kohët para Perandorisë Romake. Nga ana tjetër, ky pohon se 

shqiptarët për herë të parë paraqiten në Ballkan në shekullin 11, por që ata në Kosovë vijnë më 

vonë, menjëherë para ardhjes së turqve. Artikulli e citon regjistrimin në Kosovë që është zhvilluar 

                                                           
15 “HRVATSKI ISTORIČAR ŠARIĆ: Kosovo na albanskom ne znači ništa, Srbi su potomci antičkih stanovnika tog područja 
(HISTORIANI KROAT SHARIQ: Në shqip Kosova nuk don të thotë asgjë, serbët janë pasardhësit e banorëve të lashtë 
të kësaj hapësire),” Novosti, 29 nëntor 2020, https://www.novosti.rs/vesti/politika/940321/hrvatski-istoricar-saric-
kosovo-albanskom-znaci-nista-srbi-potomci-antickih-stanovnika-tog-podrucja.  

https://www.novosti.rs/vesti/politika/940321/hrvatski-istoricar-saric-kosovo-albanskom-znaci-nista-srbi-potomci-antickih-stanovnika-tog-podrucja
https://www.novosti.rs/vesti/politika/940321/hrvatski-istoricar-saric-kosovo-albanskom-znaci-nista-srbi-potomci-antickih-stanovnika-tog-podrucja

nga turqit në vitin 1455, sipas të cilit shumica absolute e banorëve të Kosovës në atë kohë ishin 

serbë (95.88 përqind), ndërkohë që shqiptarë ishin vetëm 0.26 përqind e popullatës.  

 

Dekonstruktimi i Dezinformatës: Fakte dhe Shifra  

 

Artikulli i parashtron disa pretendime të rrejshme, dhe madje edhe famëkëqija, për atë se kush 

janë pasardhësit e banorëve të lashtë të Kosovës dhe të Ballkanit. Së pari, duke iu referuar 

zakoneve të ngjashme të larjes rituale, ky pretendon rrejshëm se serbët janë pasardhës të 

banorëve të lashtë të Kosovës – të Dardanëve. Larja rituale historikisht ka qenë zakon i kombeve 

të shumta, dhe ajo edhe sot është e përhapur gjerësisht. Si e tillë, paralelja midis zakonit të 

ngjashëm të larjes rituale të dardanëve dhe të serbëve vështirë se mund të merret se është 

dëshmi për çkado qoftë. Së dyti, artikulli e përmend ngjashmërinë e emrave të qyteteve dhe të 

mbiemrave të dardanëve të asaj kohe me ato të serbëve të sotëm, si dëshmi se serbët janë 

pasardhës të banorëve të lashtë të Kosovës. Mirëpo, sipas historianit të lashtë grek, Strabos, 

dardanët ishin ilirë dhe ai ata i kishte përfshirë si pjesë e botës ilire në gjeografinë e tij. 

Hulumtimet arkeologjike po ashtu e kanë dëshmuar që mbiemrat ilirë janë mbizotërues në 

Dardaninë perëndimore dhe në Kosovën e sotme.  

Së treti, pos pretendimit që serbët janë pasardhës të banorëve të lashtë të Kosovës, artikulli e 

bën edhe pohimin botërisht të rrejshëm se shqiptarët për herë të parë u shfaqën në Ballkan në 

shekullin 11, ndërsa në Kosovë edhe më vonë, menjëherë para ardhjes së turqve. Shqiptarët, nga 

ana tjetër, e gjurmojnë origjinën e tyre prapa deri te ilirët që e banonin Ballkanin shumë kohë 

para ardhjes së sllavëve të jugut në shekullin 6.16 Historianët dhe arkeologët serbë shumë kohë 

më parë janë përpjekur ta përgënjeshtrojnë teorinë autoktone, por ky kundërshtim është rritur 

posaçërisht pas revoltës së Kosovës të vitit 1981. Sot, numri i hulumtuesve që akoma 

kundërshtojnë t’i marrin parasysh argumentet e ofruara nga disiplinat e ndryshme akademike 

                                                           
16 Sipas Dr. Robert Elsie, njërit nga specialistët e mirëfilltë të rrallë për Kosovën dhe rajonin që Kosovën e kishte 
studiuar shumë kohë para se ajo të hynte në lajme, popujt sllavë u vendosën në Kosovë gjatë viteve 547–548. Shih 
Robert Elsie, Historical Dictionary of Kosovo, 2nd Edition, Historical Dictionaries of Europe, No. 79, Lanham, 
Toronto, Plymouth: The Scarecrow Press, Inc., 2011.  

është tkurrur, dhe të vetmit hulumtues që ende e mohojnë teorinë e autoktonisë shqiptare janë 

ata serbë. Mirëpo, edhe këtu ka perjashtime, si ai i arkeologut serb Millutin Garashanin, që në 

vitin 1955 e shkroi një artikull për revistën periodike “Përparimi” të Prishtinës, në të cilën pohoi 

se shqiptarët janë pasardhës të drejtpërdrejtë të ilirëve.17 Në vitet që pasuan, për shkaqe politike, 

më parë sesa për shkak të të dhënave të besueshme shkencore, Garashanini gjithnjë e më shumë 

u rreshtua me hulumtuesit e tjerë serbë që e mohonin një prejardhe të tillë.  

Artikulli e citon po ashtu regjistrimin në Kosovë të kryer nga turqit në vitin 1455, dhe pretendon 

në mënyrë të rrejshme që në atë kohë serbët, me 95.88 përqind të popullatës, ishin shumicë 

absolute në Kosovë, ndërkohë që shqiptarët përbënin vetëm 0.26 përqind të popullatës. Për ta 

interpretuar në mënyrë korrekte regjistrimin në Kosovë të kryer nga turqit në vitin 1455, është e 

rëndësishme të përmendet se që nga viti 1453 perandoria osmane e kishte futur sistemin e 

mileteve18 si një mënyrë për krijimin e strukturës institucionale për integrimin administrativ të 

numrave gjithnjë e më të mëdhenj të jo-myslimanëve ballkanas në shtetin osman. Sistemi “i 

mileteve” e organizoi Perandorinë Osmane sipas përkushtimit fetar, më parë se sipas territorit, 

statusit ekonomik, apo prapavijës etnike. Një strukturë e tillë ishte e vendosur për katër shekuj e 

gjysmë të ardhshëm (deri në vitin 1908), dhe kjo e trajtësonte, jo vetëm mënyrën si sundimtarët 

osmanë i shihnin subjektet e tyre, por edhe mënyrën se si këto subjekte e shihnin veten dhe 

fqinjët e tyre.19 Të gjithë subjektet ishin të shpërndarë në tre milete që i paraqisnin besimet më 

të rëndësishme ekzistuese jo-myslimane: (1) Të Krishterët Ortodoksë që e paraqisnin grupin më 

të madh dhe ekonomikisht më të rëndësishëm jo-mysliman që ishte udhëhequr nga patriarku i 

Konstantinopolit: (2) Çifutët që kishin rëndësi të madhe komerciale dhe kulturore dhe që 

udhëhiqeshin nga përfaqësuesi i zgjedhur i këshillit rabinik në Stamboll; dhe (3) të krishterët 

armenë që udhëhiqeshin nga patriarku armen i Stambollit i caktuar nga Sulltani, që po ashtu i 

                                                           
17 Milutin Garašanin, "Ilirët dhe prejardhja e tyre," "Përparimi," 1953, Nr.6, pp. 323-331. Shih, po ashtu, Slobodan 

Jovanović, "Jugosloveni i Albanci [Jugosllavët dhe shqiptarët]," "Ideje: Casopis za teoriju savremenog drustva," 1987, 
Nr. 5-6, pp. 181-185. 
18 Në gjuhën e sotme turke “millet” don të thotë “komb,” mirëpo në shekullin 15 dhe gjatë tërë Perandorisë Osmane, 
shfrytëzimi i kësaj shprehjeje nuk është përqendruar në kombin, por në fenë, dhe kjo, në thelb, e kishte domethënien 
e kombit fetar.  
19 Payton, James R. Jr., "Ottoman Millet, Religious Nationalism, and Civil Society: Focus on Kosovo [Mileti Osman, 
Nacionalizmi Fetar, dhe Shoqëria Civile: Fokusi në Kosovë]," Occasional Papers on Religion in Eastern Europe: Vol. 
26: Issues 1, Article 2, 2006, p. 12. 

paraqiste edhe subjektet katolikë romakë të perandorisë.20 E qartë, myslimanët de facto e 

përbënin miletin e katërt, duke i bërë në të njëjtën kohë myslimanët e Ballkanit anëtarë të 

“kombit politik” osman-turk, pavarësisht nga gjuha e tyre amëtare.21 Kjo donte të thoshte që 

turqit kurrë regjistrimin e popullatës dhe defterët e tatimeve nuk i bënin bazuar në kombësi, por 

vetëm sipas besimeve fetare. Nga ana tjetër, në interpretimin e tyre të vargjeve të defterëve turq 

që nga viti 1455 e më tutje, Madgearu dhe Gordon kanë treguar se “Kosova … ishte një mozaik i 

fshatrave serbe dhe shqiptare,” ndërsa Prishtina, Prizreni, dhe madje edhe Tetova, tashmë kishin 

popullata të rëndësishme shqiptare myslimane.22  

Së fundi, artikulli mbështetet para së gjithash në intervistën me Goran Shariqin, të cilin në mënyrë 

të rrejshme e paraqet si një historian kroat. Mirëpo, sipas burimeve kroate, Shariqi për vite me 

radhë ka qenë duke e paraqitur veten si historian kroat, ndërkohë që ai, në fakt, është serb 

etnik.23 Në Serbi, artikujt e tij janë botuar duke e paraqitur atë si “gazetari i respektuar Mislav 

Horvat, korrespondent nga Zagrebi.” Disa nga pohimet e tij janë transmetuar nga media serioze 

(Jutarnji List), deri sa nuk është kuptuar se ai është një i marrë dhe mashtrues, dhe janë fshirë të 

gjitha tekstet që e përmendnin. Mediat kroate po ashtu e kanë quajtur “Një ‘historian’ i çmendur 

dhe i sëmurë, që shkroi marrëzi të tilla sa që çdokush përfundoi se i nevojitej një ndihmë 

mjekësore.24 Është evidente se Shariqi nuk mund të merret si një burim i besueshëm dhe objektiv, 

dhe kjo është edhe një shtesë që e konfirmon falsitetin e pohimeve të tij në këtë artikull.  

 

 

                                                           
20 Shih Roumen Daskalov dhe Alexander Vezenkov red., Entangled Histories of the Balkans - Volume Three: Shared 
Pasts, Disputed Legacies, Brill, 2015, fq. 386. 
21 Hupchick, Dennis P., The Balkans: from Constantinople to Communism [Ballkani: Nga Konstantinopoja deri në 

Komunizëm]. New York: Palgrave Macmillan, 2002, fq. 133.  
22 Madgearu, Alexandru dhe Gordon, Martin, The Wars of the Balkan Peninsula: Their Medieval Origins [Luftërat e 
Gadishullit Ballkanik: Origjinat e tyre Mesjetare], Scarecrow Press, 2008 fq. 27.  
23 Shariqi ka pranuar vetë kohëve të fundit se është serb. Shih “Горан Шарић: “Ја сам Србин који верује у 

Бога!” (Goran Shariq: Unë jam një serb që beson në Zot!),” Vidovdan, 8 janar 2021,  
https://vidovdan.org/info/goran-saric-ja-sam-srbin-koji-veruje-u-boga/.  
24 “Suludi hrvatski ‘povjesničar’ svašta je ispričao u Beogradu! Tvrdi da je Milanović porijeklom Srbin (“‘Historiani’ i 

çmendur kroat flet gjithçka në Beograd! Thotë se Millanoviqi me prejardhje është serb”),” Maxportal, 9 dhjetor 2020,  
https://www.maxportal.hr/premium-sadrzaj/suludi-hrvatski-povjesnicar-svasta-je-ispricao-u-beogradu-tvrdi-da-je-
milanovic-porijeklom-srbin/. 

https://archive.org/details/warsofbalkanpeni0000madg
https://archive.org/details/warsofbalkanpeni0000madg/page/27
https://vidovdan.org/info/goran-saric-ja-sam-srbin-koji-veruje-u-boga/
https://www.maxportal.hr/premium-sadrzaj/suludi-hrvatski-povjesnicar-svasta-je-ispricao-u-beogradu-tvrdi-da-je-milanovic-porijeklom-srbin/
https://www.maxportal.hr/premium-sadrzaj/suludi-hrvatski-povjesnicar-svasta-je-ispricao-u-beogradu-tvrdi-da-je-milanovic-porijeklom-srbin/

Lajmërim i Dezinformatës 5 

Titulli: Poseta Vučića nije zabranjena, otkazana zbog smrti patrijarha (Vizita e Vuçiqit nuk 

është ndaluar, ajo është shtyrë për shkak të vdekjes së patriarkut), Tanjug, 26 nëntor 

2020.25 

 

Artikulli e transmeton reagimin e Drejtorit të Zyres për “Kosovën e Metohinë,” Petar Petkoviqit, 

ndaj mesazhit të Ministres së Punëve të Jashtme në institucionet e përkohshme të Prishtinës, 

Meliza Haradinaj Stublla, që Vuçiqi nuk do ta merr lejen për ta vizituar “Kosovën e Metohinë” 

deri sa të mos kërkojë falje për gjenocidin e pretenduar. Petkoviqi në mënyrë ironike pyeti nëse 

zyrtarët serbë duhet të kërkojnë falje edhe për 220.000 serbët e dëbuar nga “Kosova e Metohija,” 

dhe për “Shtëpinë e Verdhë,” si dhe për trafikimin me organet serbe. Ai e nënvizoi se askush nuk 

e ka ndaluar Presidentin e Serbisë për të hyrë në provincën jurogre dhe se një njoftim i tillë nga 

Prishtina nuk ekziston, por se Beogradi e shtyu vizitën e planifikuar për të shtunën e kaluar për 

shkak të vdekjes së patriarkut.  

Petkoviqi e shpjegoi kronologjinë e ngjarjeve, duke pohuar se ai së pari e kishte shpallur vizitën 

në “Kosovë e Metohi” të shtunën e kaluar, dhe se pas kësaj Stublla e dërgoi kërkesën për ta 

vizituar në të njëjtën ditë lokacionin e Kizhevakut afër Rashkës, ku është gjetur një varrezë 

masive. Ai e vuri në dukje që “letra e Stubllës, në të cilën ajo kërkon që të shkojë në atë lokacion, 

tregon se ajo nuk kishte synuar që ta vizitonte atë më parë, meqë kjo mund të miratohet vetëm 

nga gjykatësi kompetent i Gjykatës së Lartë në kuadër të departamentit të krimeve të luftës.” 

Sipas Petkoviqit, ajo “donte ta bënte një shou politik dhe t’i godiste normalizimin e 

marrëdhënieve dhe dialogun midis Beogradit e Prishtinës.” Ai pohoi se Zyra pas kësaj e informoi 

Prishtinën se Presidenti Vuçiq donte ta vizitonte veriun e “Kosovës dhe Metohisë,” si dhe pesë 

lokacione në Metohi, të cilat, tha ai, dyshohet se janë varreza masive të serbeve dhe të jo-

shqiptarëve. “Ne kemi kërkuar nga Prishtina të fillojë me gërmimet në ato varreza sa më parë që 

të jetë e mundshme, por ata refuzuan.” “Kur ne e ngritëm këtë çështje në dialog, pala e Prishtinës 

                                                           
25 “Poseta Vučića nije zabranjena, otkazana zbog smrti patrijarha (Vizita e Vuçiqit nuk u ndalua, por u shty për 
shkak të vdekjes së patriarkut),” Tanjug, 26 nëntor 2020, http://www.tanjug.rs/full-view.aspx?izb=608872. 

http://www.tanjug.rs/full-view.aspx?izb=608872

refuzoi t’i dorëzonte arkivat e UÇK-së meqë këto dokumente tregojnë se pikërisht sa lokacione 

të tilla janë atje,” shtoi Petkoviqi. Petkoviqi po ashtu tha se pas kërkesës së Presidentit Vuçiq për 

ta vizituar “Kosovën e Metohinë,” BE-ja kishte dërguar mesazh që tensionet duhet të ulen për 

shkak të publikut serb dhe shqiptar, dhe që të dyja vizitat duhet të anulohen. 

 

Dekonstruktimi i Dezinformatës: Fakte dhe Shifra  

 

a) Pohime kontradiktore dhe të rrejshme për shtyrjen e vizitës së Vuçiqit  

Artikulli dhe Drejtori i Zyres për Kosovën, Petar Petkoviqi, parashtrojnë pretendime kontradiktore 

dhe të rrejshme për anulimin e vizitës së Vuçiqit në Kosovë. Fillimisht, Petkoviqi pohon se askush 

nuk e ka ndaluar Presidentin Vuçiq për ta vizituar Kosovën, dhe se një njoftim i tillë nga Prishtina 

nuk ekziston. Mirëpo, Ministrja e Punëve të Jashtme të Kosovës, Meliza Haradinaj-Stublla, ka 

pohuar se Presidenti i Serbisë Aleksandar Vuçiq nuk i ka bërë ndonjë kërkesë Zyres Ndërlidhëse 

të Kosovës në Serbi për ta vizituar Kosovën. Ajo më pas qartësoi se “bazuar në marrëveshjen për 

vizitat zyrtare të arritur si pjesë e Dialogut të Brukselit më 14 nëntor 2014, zyrtarët serbë janë të 

obliguar të bëjnë kërkesa me shkrim për vizitat e tyre në Republikën e Kosovës drejtpërdrejt në 

Zyren Ndërliodhëse të Kosovës, të paktën 72 orë paraprakisht.” Meqë një kërkesë e tillë nuk 

është bërë asnjë herë, Stublla konsideron që vizita e Vuçiqit është thjeshtë një provokim politik.26 

 

b) Manipulimi me numrin e serbëve të shpërngulur dhe me trafikimin e organeve  

Z. Petkoviq pohon rrejshëm se 220,000 serbë janë shpërngulur nga Kosova pas konfliktit të vitit 

1999. Në të vërtetë, sipas raportit të botuar nga Qendra Koordinuese për Kosovën të Qeverisë së 

Serbisë, në shkurt 2002 në Kosovë ishin duke jetuar 129,474 serbë. Nga ana tjetër, sipas 

regjistrimit të fundit jugosllav të vitit 1991, në Kosovë kanë qenë duke jetuar 194,000 serbë, pa 

                                                           
26 “Haradinaj-Stublla deklaron se Vuçiq nuk ka marrë leje për vizitën në Kosovë, e quan provokim politik,” Zeri, 26 
nëntor 2020, https://www.zeri.info/aktuale/364663/haradinaj-stublla-deklaron-se-vuciq-nuk-ka-marre-leje-per-
viziten-ne-kosove-e-quan-provokim-politik/. 

https://www.zeri.info/aktuale/364663/haradinaj-stublla-deklaron-se-vuciq-nuk-ka-marre-leje-per-viziten-ne-kosove-e-quan-provokim-politik/
https://www.zeri.info/aktuale/364663/haradinaj-stublla-deklaron-se-vuciq-nuk-ka-marre-leje-per-viziten-ne-kosove-e-quan-provokim-politik/

ndonjë gjasë për ndonjë tendencë të rritjes gjatë viteve 90’.27 Këto shifra e projektojnë një numër 

prej më së shumti 75,000 serbëve që e kanë lënë Kosovën pas luftës, dhe i cili gjithsesi është 

shumë më i vogël se 220,000, ashtu siç e pretendon ky artikull. 

Nga ana tjetër, artikulli përsëri e bën pohimin e rrejshëm për “Shtëpinë e Verdhë” dhe për 

trafikimin me organet e serbëve. Si është shpjeguar disa herë më parë, akuzat për trafikimin 

njerëzor janë përmendur për herë të parë në Raportin e Dick Martyt, të botuar më 14 dhjetor 

2010, dhe janë paraqitur para Asamblesë Parlamentare të Këshillit të Evropës më 7 janar 2011. 

Raporti pohonte për “trajtim çnjerëzor të njerëzve dhe vrasje të të burgosurve me qëllim të 

marrjes dhe trafikimit të paligjshëm me organe njerëzore në Kosovë nga anëtarët e UÇK-së. 

Mirëpo, deklarata e Clint Williamsonit, Kryeprokurorit të Task Forcës Speciale Hetuese të 

Bashkimit Evropian, e 29 korrikut 2014, thotë se ndjekja penale e shkeljeve lidhur me trafikimin 

e organeve njerëzore “kërkon një nivel dëshmish që ne ende nuk e kemi siguruar.”28 Për më 

tepër, deklarata e Zyres së Prokurorit të Specializuar të Dhomave të Specializuara të Kosovës, e 

24 qershorit 2020 thotë qartë se “krimet e pretenduara në akuzë përfshijnë një brez krimesh 

kundër njerëzimit dhe të krimeve të luftës, përfshirë vrasje, zhdukje të dhunshme të personave, 

persekutime dhe torturime,”29 mirëpo nuk përmendin trafikim të organeve njerëzore. Edhe pse 

akuzat për trafikimin e organeve njerëzore ishin arsyeja kryesore pse bashkësia ndërkombëtare 

ka ngulmuar në krijimin e Dhomave të Specializuara të Kosovës, duket sikur dhjetë vite pasi që 

ato akuza janë shfaqur, ato tashmë janë zhdukur në tërësi.  

 

c) Varrezat masive të personave të zhdukur janë një brengë e madhe për të gjitha palët  

Artikulli pohon se Presidenti Vuçiq ka dëshiruar t’i vizitojë pesë lokacione në “Metohi,” të cilat 

dyshohet se janë varreza masive të serbëve dhe të jo-shqiptarëve. Pos kësaj, Petkoviqi ngulmon 

                                                           
27 Për hetim të mëtutjeshëm shih, The Lausanne Principle: Security, Territory and the Future of the Kosovo Serbs 

[Parimi i Lausanne-s: Siguria, Territori dhe e Ardhmja e Serbëve të Kosovës], European Stability Initiative, 7 qershor 
2004, https://www.esiweb.org/pdf/esi_document_id_53.pdf 
28 Clint Williamson, “Statement the Chief Prosecutor of the Special Investigative Task Force [Deklaratë e 
Kryeprokurorit të Task Forcës Speciale Hetuese],” Bruksel, Bashkimi Evropian, 29 korrik 2014. 
29 “Press Statement [Deklaratë për Shtyp],” Specialist Prosecutor’s Office [Zyra e Prokurorit të Specializuar], Kosovo 

Specialist Chambers [Dhomat e Specializuara të Kosovës], 24 qershor 2020.  

https://www.esiweb.org/newsletter/index.php?lang=en&id=156&document_ID=53
https://www.esiweb.org/pdf/esi_document_id_53.pdf

që arkivat e UÇK-së t’i dorëzohen Serbisë “meqë ato dokumente tregojnë se pikërisht sa 

vendondodhje të tilla [varreza masive] janë atje.” Autoritetet e Beogradit dhe mediat në Serbi 

kanë parashtruar rregullisht pretendime të tilla të rrejshme për ekzistencën e varrezave të 

supozuara masive të serbëve dhe të jo-shqiptarëve në Kosovë. Sikur pretendimet e tilla të kishin 

qenë të mbështetura në dëshmi, prania e bashkësisë ndërkombëtare në Kosovë, domethënë, 

UNMIK-u dhe EULEX-i, si dhe Komiteti Ndërkombëtar i Kryqit të Kuq (ICRC)  pa dyshim që do të 

nisnin me gjurmimin për gjetjen e vendeve të këtyre varrezave masive të supozuara.  

Më konkretisht, vlerësohet se më shumë se 7,000 persona kanë qenë të zhdukur gjatë konfliktit 

në Kosovë në vitin 1999. Deri në korrik 2001, Tribunali Ndërkombëtar Kriminal për ish 

Jugosllavinë (ICTY) i ka zhvarrosur përafërsisht rreth 4,300 trupa. Sipas Komitetit Ndërkombëtar 

të Kryqit të Kuq, deri në prillin 2001, 3,525 njerëz kanë mbetur të zhdukur nga konflikti – shumica 

dërrmuese prej tyre shqiptarë kosovarë.30 Ka raste të dokumentuara ku trupat janë zhvarrosur 

dhe zhvendosur nga vendi i krimit, në përpjekje të qarta për t’i fshehur vrasjet. Për më tepër, një 

transmetim radiofonik i Radios Kombëtare Publike të Shteteve të Bashkuara, i quajtur “Djegia e 

Dëshmive” pohonte se forcat serbe dhe jugosllave në mënyrë sistematike i kanë transportuar 

trupat e shqiptarëve kosovarë të vrarë në kompleksin xehetar të Trepçës afër Mitrovicës, ku ata 

trupa më pas janë shkrumbuar.31  

Lidhur me këtë, sipas Komisionit Qeveritar të Kosovës për Personat e Zhdukur, janë ende 1,650 

njerëz që janë të zhdukur, nga të cilët 1,100 janë shqiptarë etnikë, 360 janë serbë, dhe 200 janë 

nga bashkësitë e tjera minoritare,32 gjë kjo që e paraqet një çështje kyçe për drejtësinë 

tranzicionale në Kosovë dhe për normalizimin e marrëdhënieve me Serbinë.  

                                                           
30 “Under Orders: War Crimes in Kosovo [Nën Urdhëra: Krimet e Luftës në Kosovë],” Raport i Human Rights Watch, 
2001, fq. 7,  
https://www.hrw.org/sites/default/files/report_pdf/kosovo_full_low.pdf. 
31 Sipas luftëtarëve serbë dhe “një oficeri serb të inteligjencës me pozitë të mirë,” në Trepçë janë shkatërruar midis 

1,200 dhe 1,500 trupa. Shih “Under Orders: War Crimes in Kosovo,” 2001, fq. 122.  
32 Milica Stojanović dhe Serbeze Haxhiaj “Families loose hope of finding Kosovo’s missing Serbs” [Familjet e humbin 
shpresën se do t’i gjejnë serbët e zhdukur të Kosovës], Balkan Insight, 30 gusht 2019, 
https://balkaninsight.com/2019/08/30/families-lose-hope-of-finding-kosovos-missing-serbs/   

https://www.hrw.org/sites/default/files/report_pdf/kosovo_full_low.pdf
https://balkaninsight.com/2019/08/30/families-lose-hope-of-finding-kosovos-missing-serbs/

